INDUSTRIA LAVORAZIONE CARNI OVINE

SENTENZA TAL-QORTI TAL-GUSTIZZJA (It-Tmien Awla)
5 ta’ Gunju 2008~

Fil-Kawza C-534/06,

li ghandha bhala suggett talba ghal decizjoni preliminari skont l-Artikolu 234
KE, imressqa mill-Corte suprema di cassazione (I-Italja), permezz ta’ decizjoni
tat-23 ta’ Novembru 2006, li waslet fil-Qorti tal—Gustizzja fis-27 ta’ Dicembru 2006,
fil-pro¢eduri

Industria Lavorazione Carni Ovine Srl

\'AS

Regione Lazio,

IL-QORTI TAL-GUSTIZZJA (It-Tmien Awla),

* Lingwa tal-kawza: it-Taljan.

komposta minn G. Arestis, President tal-Awla, J. Malenovsky u T. von Danwitz
(Relatur), Imhallfin,

Avukat Generali: D. Ruiz-Jarabo Colomer,
Registratur: R. Grass,

wara li rat il-procedura bil-miktub,

wara li kkunsidrat l-osservazzjonijiet ipprezentati:

— ghal Industria Lavorazione Carni Ovine Srl, minn G. Fontana u P. Galli, avvocati,

— ghall-Gvern Taljan, minn I. M. Braguglia, bhala agent, assistit minn G. Aiello,
avvocato dello Stato,

— ghall-Gvern Elleniku, minn I. Chalkias u I. Pouli, bhala agenti,

— ghall-Kummissjoni tal-Komunitajiet Ewropej, minn C. Cattabriga, bhala agent,

wara li rat id-decizjoni mehuda, wara li semghet lill-Avukat Generali, li tagta’ |-kawza
minghajr konkluzjonijiet,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 13 tar-
Regolament tal-Kunsill (KEE) Nru 866/90, tad-29 ta’ Marzu 1990, dwar it-titjib tgl—
kundizzjonijiet tal-ipprocessar u tal-kummercjalizzazzjoni tal-prodotti agrikoli (GU
L91, p. 1).

Din it-talba giet ipprezentata fil-kuntest ta’ kawza bejn Industria Lavorazione Carni
Ovine Srl (iktar ’il quddiem “ILCO”) u r-Regione Lazio dwar ir-rifjut ta’ din tal-ahhar
li thallas ghajnuna finanzjarja moghtija lil ILCO.

IlI-kuntest guridiku

Fl-Artikolu 13 tieghu, ir-Regolament Nru 866/90 jipprovdi li “huma eskluzi l-inves-
timenti [...] ghall-kummerd¢jalizzazzjoni jew l-ipprocessar ta’ prodotti li jigu minn
pajjizi terzi” [traduzzjoni mhux uffi¢jali].

L-Artikolu 17(2) ta’ dan ir-regolament, bl-isem “Proceduri ghall-hlas ta’ ghajnuna”,
jipprovdi:

“2. L-awtorita jew il-korp intermedjarju msemmi fil-paragrafu 1 ghandu jivverifika
d-dokumenti gustifikattivi kollha relattivi ghall-infiq tal-benefi¢jarji finali u jizgura
r-regolarita taghhom qabel ma jhallas il-kontribuzzjoni Komunitarja [...] [traduzzjoni
mhux uffi¢jali].”

L-Artikolu 24 tar-Regolament tal-Kunsill Nru 4253/88, tad-19 ta’ Dicembru 1988,
li jistabbilixxi dispozizzjonijiet sabiex jigi implementat ir-Regolament (KEE) Nru
2052/88 fir-rigward tal-koordinazzjoni tal-attivitajiet tal-fondi strutturali differenti
bejniethom stess, minn naha wahda, u bejnhom u dawk tal-Bank Ewropew ghall-
Investiment u l-istrumenti finanzjarji 1-ohrajn li jezistu, min-naha l-ohra (GU L 374,
p- 1), kif emendat bir-Regolament tal-Kunsill (KEE) Nru 2082/93, tal-20 ta’ Lulju
1993, (GU L 193, p. 20), jipprovdi:

“T'naqqis, sospensjoni u tnehhija ta’ I-ghajnuna

1. Jekk it-twettiq ta’ azzjoni jew mizura jidher li la jiggustifika parti u lanqas it-tota-
lita tal-ghajnuna finanzjarja moghtija, il-Kummissjoni ghandha twettaq ezami xieraq
tal-kaz fil-kuntest tas-shubija [...]

2. Wara dan l-ezami, il-Kummissjoni tista’ tnaqqas jew tissospendi l-ghajnuna ghall-
azzjoni jew ghall-mizura kkoncernata jekk l-ezami jikkonferma l-ezistenza ta’ irre-
golarita jew ta’ modifika importanti li taffettwa n-natura jew il-kundizzjonijiet tal-
implementazzjoni tal-azzjoni jew tal-mizura u li ghaliha ma ntalbitx l-approvazzjoni
tal-Kummissjoni.

3. Kull somma li tkun thallset indebitament u li trid tigi rkuprata ghandha tithallas
lura lill-Kummissjoni. [...]” [traduzzjoni mhux uffi¢jali].

Il-kawza principali u d-domanda preliminari

ILCO kisbet 1-ghoti ta’ ghajnuna finanzjarja ekwivalenti ghal 50 % tal-ispejjez eligibbli,
li minnhom nofs jithallsu mill-bagit tar-Regione Lazio u l-bqgija mill-Fond Agrikolu
Ewropew ta’ Gwida u Garanzija (FAEGG), ghall-bini fzewg fazijiet ta’ impjant ghall-
qatla, l-ipprocessar u l-konservazzjoni tal-laham tan-naghag fit-territorju tal-Komun
ta’ Acquapendente.

Permezz ta’ rapport tas-17 ta’ Ottubru 1996, ir-Regione Lazio inizjalment ipprovdiet
ghall-hlas tal-bilanc¢ tal-ghajnuna li kien ghadu dovut lil ILCO.

Madankollu, matul l-istess xahar, wara spezzjoni li saret fuq il-post, l-awtorita-
jiet regjonali kkonstataw li naghag gejjin minn pajjizi terzi kienu nqatlu fl-impjant
kofinanzjat.

Peress li, ghal din ir-raguni, ir-Regione Lazio ddeciediet li tissospendi I-hlas tal-bilanc¢
tal-ghajnuna finanzjarja, ILCO ghamlet talba lit-Tribunale di Roma (tribunal ta’
Ruma) ghall-hlas tas-somma ta’ ITL 1 617 575 382, liema talba ntlagghet permezz ta’
digriet tal-5 ta’ Gunju 1997.

Mill-osservazzjonijiet ta’ ILCO jirrizulta li, fid-19 ta’ Gunju 1997, il-Kummissjoni
ffissat id-data ta’ skadenza tat-terminu ghall-ezekuzzjoni tal-hlasijiet dovuti lil ILCO
ghall-31 ta’ Dicembru 1997 u li r-Regione Lazio informat lill-Kummissjoni, permezz
ta’ ittri indirizzati lilha matul ix-xhur ta’ Gunju, Awwissu u Ottubru 1997, li l-inves-
tigazzjonijiet gudizzjarji pendenti setghu jestendu lil hinn minn din id-data u talbet
informazzjoni dwar il-procedura li kellha ssegwi.

FI-1 ta’ Ottubru 1997, ir-Regione Lazio ressqet oppozizzjoni kontra d-digriet
tat-Tribunale di Roma tal-5 ta’ Gunju 1997, li giet michuda permezz ta’ decizjoni
tas-26 ta’ Marzu 1999.

Madankollu din is-sentenza giet mibdula fl-appell mill-Corte d’appello di Roma
(gorti tal-appell ta’ Ruma), permezz ta’ sentenza tad-9 ta’ Settembru 2002.

Skond l-osservazzjonijiet tal-Kummissjoni, mill-ispezzjonijiet li saru jirrizulta li 7.4 %
tan-numru totali ta’ annimali maqtula minn ILCO fl-impjant kofinanzjat fl-1997,
1-1998 u 1-2000 kienu joriginaw minn barra I-Komunita.

Barra minn hekk, l-osservazzjonijiet ta’ ILCO u tal-Kummissjoni, juru I-fatt Ii,
fis-26 ta’ Settembru 2002, il-Kummissjoni pproponiet lir-Regione Lazio sabiex
tnaqqas, minghajr ma adottat decizjoni ta’ tnaqqis skont 1-Artikolu 24 tar-Regola-
ment Nru 4253/88, kif emendat bir-Regolament Nru 2082/93, il-bilan¢ dovut lil
ILCO b’'ammont ekwivalenti ghal 11.47 % tal-ammont totali tal-ghajnuna. Permezz
ta’ decizjoni tat-18 ta’ Ottubru 2002, ir-Regione Lazio accettat din il-proposta.

Fid-9 ta’ Jannar 2003, ILCO ressqet appell fil-Corte di cassazione (qorti ta’
kassazzjoni) kontra s-sentenza tal-Corte d’appello di Roma tad-9 ta’ Settembru 2002,
billi invokat b’'mod partikolari I-ksur tal-Artikolu 13 tar-Regolament Nru 866/90.

Quddiem il-Corte suprema di cassazione, ILCO sostniet li, filwaqt li dan l-artikolu
jipprovdi biss li I-ghajnuna Komunitarja ma tistax tinghata biex tiffinanzja progetti
li ghandhom bhala suggett l-ipprocessar ta’ prodotti li jigu minn pajjizi terzi, ma
jirrizultax minnu li operatur ekonomiku li jkun kiseb finanzjament u uzah skont
ir-regoli Komunitarji, u li jkun irrispetta l-obbligi kuntrattwali u lahaq l-ghanijiet
previsti fil-programm ikkoncernat ma jkunx jista’ xorta joqtol annimali gejjin minn
pajjizi terzi.

Peress li l-appell fil-qorti ta’ kassazzjoni ta’ ILCO ghandu jigi michud jekk 1-Artikolu
13 tar-Regolament Nru 866/90 jimponi li l-impjant kofinanzjat ghandu jintuza
eskluzivament ghall-ipprocessar ta’ prodotti li joriginaw mill-Komunita, il-Corte
suprema di cassazione ssospendiet il-pro¢eduri quddiemha u ghamlet is-segwenti
domanda preliminari lill-Qorti tal-Gustizzja:

“L-Artikolu 13 tar-Regolament Nru 866/90 [...] ghandu jigi interpretat fis-
sens li jeskludi l-hlas ta’ ghajnuna finanzjarja fil-kaz fejn ikun hemm anki
kummerd¢jalizzazzjoni jew ipprocessar ta’ prodotti li joriginaw minn barra t-terri-
torju Komunitarju, meta l-programm specifiku li ghalih tkun inkisbet din l-ghajnuna
finanzjarja jkun gie rrispettat fis-sens illi -prodotti li joriginaw mill-Komunita jkunu
gew ikkumerd¢jalizzati u/jew ipprocessati fil-kwantitajiet previsti?”

Fuq id-domanda preliminari

Preliminarjament, ghandu jigi pprecizat li 1-Qorti tal-Gustizzja hija mitluba espressa-
ment sabiex tinterpreta l-Artikolu 13 tar-Regolament Nru 866/90, bl-eskluzjoni tal-
Artikolu 24 tar-Regolament Nru 4253/88, li huwa I-bazi legali ta’ de¢izjoni eventwali
tal-Kummissjoni li twassal ghal tnaqqis, sospensjoni jew tnehhija ta’ ghajnuna
finanzjarja.

Peress li mid-decizjoni tar-rinviju jirrizulta li l-kawza principali tikkonc¢erna
l-ghajnuna finanzjarja moghtija lil ILCO fit-totalita taghha, ghandu jigi ddeter-
minat jekk, fkuntest bhal dak tal-kawza principali, 1-Artikolu 13 tar-Regolament
Nru 866/90 jawtorizzax lill-awtorita kompetenti, fil-kuntest tar-relazzjoni guridika
taghha mal-beneficjarju finali, tirrifjuta kompletament il-hlas ta’ ghajnuna finanzjarja
moghtija lil dan tal-ahhar.

Fl-osservazzjonijiet taghhom, ILCO ul-Kummissjonijsostnulil-kummer¢jalizzazzjoni
jew l-ipprocessar tan-naghag li jigu minn pajjizi terzi ma jistghux jeskludu I-finanz-
jament fit-totalita tieghu. II-Gvern Elleniku, min-naha tieghu, jenfasizza li, taht certi
kundizzjonijiet, il-benefi¢jarju tal-ghajnuna jista’ juza l-impjant kofinanzjat anke
ghall-ipprocessar u I-kummercjalizzazzjoni ta’ naghag li jigu minn pajjizi terzi.

II-Gvern Taljan, min-naha tieghu, jirrakkomanda interpretazzjoni restrittiva tal-
Artikolu 13 tar-Regolament Nru 866/90, billi jeskludi kull ghajnuna finanzjarja
Komunitarja fil-kaz fejn prodotti minn barra I-Komunita jkunu gew ikkumerc¢jalizzati
jew ipprocessati fl-impjant li kien is-suggett ta’ tali ghajnuna. Insostenn ta’ dan l-argu-
ment, dan il-Gvern isostni li, ghal kull deroga mill-kundizzjonijiet imposti minn dan
l-artikoluy, il-legizlatur Komunitarju pprovda dispozizzjoni espressa.

Madankollu, dan l-argument ma jistax jigi accettat. Fil-fatt ghandu jigi rrilevat li,
fcirkustanzi simili ghal dawk tal-kawza prin¢ipali, m’hijiex kwistjoni ta’ deroga
formali mill-kundizzjonijiet stipulati f'dan l-artikolu. Il-kwistjoni tirrigwarda pjut-
tost dik jekk l-awtorita kompetenti tistax tirrifjuta totalment il-hlas tal-ghajnuna
moghtija, meta kien jidher a posteriori li investiment li kien is-suggett ta’ ghajnuna
finanzjarja jkun serva, sa certu punt, ghall-kummercjalizzazzjoni jew l-ipprocessar
ta’ prodotti li jigu minn pajjizi terzi. F'dan ir-rigward, ghandhom jigu ezaminati
r-rekwiziti li jitnisslu mill-Artikolu 13 tar-Regolament Nru 866/90 u mill-principju
ta’ proporzjonalita.

Fir-rigward tal-interpretazzjoni tal-Artikolu 13 tar-Regolament Nru 866/90, ghandu
jigi rrilevat 1i din id-dispozizzjoni, skont il-kliem taghha stess, espressament ma
tipprovdi l-ebda obbligu fuq il-benefi¢jarju ta’ ghajnuna finanzjarja, izda timponi xi
kundizzjonijiet ghall-ghoti ta’ tali ghajnuna.

Madankollu, il-fatt 1li l-legizlatur Komunitarju, fdan l-Artikolu 13, ipprojbixxa
biss il-finanzjament ta’ progett ta’ investiment ghall-kummer¢jalizzazzjoni jew
l-ipprocessar ta’ prodotti li jigu minn pajjizi terzi, logikament jimplika li I-benefic¢jarju
ghandu, fl-istadju tal-implementazzjoni tal-progett issussidjat, jirrispetta l-ghan
Komunitarju li kien ir-raguni tal-finanzjament tieghu, kif gustament jirrileva 1-Gvern
Elleniku fl-osservazzjonijiet tieghu. Fil-fatt, li kieku l-beneficjarju ta’ ghajnuna finan-
zjarja kien liberu li juza l-impjanti kofinanzjati ghall-kummer¢jalizzazzjoni jew
l-ipprocessar ta’ prodotti li jigu minn barra I-Komunita, I-ghan ta’ din id-dispozizzjoni
tal-Artikolu 13 tar-Regolament Nru 866/90, jigifieri t-titjib tal-kummerc¢jalizzazzjoni
u l-ipprocessar ta’ prodotti agrikoli Komunitarji, ma jkunx jista’ jinkiseb.

Fir-rigward tal-kwistjoni jekk in-nuqqas ta’ osservanza ta’ tali obbligu min-naha ta’
dan il-benefi¢jarju jawtorizzax lill-awtorita kompetenti sabiex tirrifjuta kompleta-
ment il-hlas tal-ghajnuna finanzjarja, ghandu jigi mfakkar li I-prin¢ipju ta’ proporzjo-
nalitd, li jikkostitwixxi principju generali tad-dritt Komunitarju u li gie kkonfermat
diversi drabi mill-gurisprudenza tal-Qorti tal-Gustizzja, b’'mod partikolari fil-qasam
tal-politika agrikola komuni, ghandu jigi rrispettat kemm mil-legizlatur Komuni-
tarju kif ukoll mill-legizlaturi u l-qrati nazzjonali li japplikaw id-dritt Komunitarju.
Dan il-princ¢ipju jezigi li l-atti tal-istituzzjonijiet Komunitarji ma jagbzux il-limiti
ta’ dak li huwa xieraq u mehtieg ghat-twettiq tal-ghanijiet legittimament segwiti
mil-legizlazzjoni inkwistjoni, filwaqt li huwa mifhum li, meta tezisti ghazla bejn
diversi mizuri xierqa, ghandha tintghazel dik li hija l-anqas oneruza u l-izvantaggi
kkawzati m’ghandhomx ikunu sproporzjonati meta mqabbla ma’ l-ghanijiet intizi
(ara s-sentenza tas-17 ta’ Jannar 2008, Viamex Agrar Handel u ZVK, C-37/06 u
C-58/06, Gabra p. I-69, punti 33 u 35, kif ukoll il-gurisprudenza ¢¢itata fiha).

F’dan ir-rigward, skont gurisprudenza stabbilita, ghandu jigi vverifikat jekk I-obbligi
inkwistjoni fkuntest bhal dak tal-kawza principali ghandhomx jigu kkunsidrati

bhala obbligi prin¢ipali, li l-osservanza taghhom hija ta’ importanza fundamen-
tali ghall-funzjonament tajjeb ta’ sistema Komunitarja u li n-nuqqas ta’ osser-
vanza taghhom jista’ jigi ssanzjonat permezz tat-telf totali tal-ghajnuna finanzjarja
kkoncernata minghajr ma dan iwassal ghal vjolazzjoni tal-principju ta’ proporzjona-
lita, jew inkella bhala obbligi sekondarji, li I-ksur taghhom m’ghandux jigi ssanzjonat
bl-istess rigorozita bhan-nuqqas ta’ osservanza ta’ obbligi prin¢ipali (ara, b’analogija,
fir-rigward tal-kwistjoni ta’ telf totali ta’ garanzija, is-sentenza tas-27 ta’ Novembru
1986, Maas, 21/85, Gabra p. 3537, punt 15 u l-gurisprudenza ccitata fiha).

Ghandu jigi kkonstatat li I-Artikolu 13 tar-Regolament Nru 866/90 ma jaghti l-ebda
element li jippermetti li tigi precizata l-portata tal-obbligu tal-beneficjarju, partiko-
larment fir-rigward tal-kontinwita tieghu fiz-zmien, l-influwenza li ¢erti ¢irkustanzi
partikolari jista’ jkollhom fuq dan l-obbligu u l-effett tal-ezistenza ta’ programm
specifiku li jiffissa ghanijiet fir-rigward tal-uzu tal-impjant kofinanzjat.

Issa, f'dan ir-rigward, il-Gvern Elleniku kif ukoll I-Kummissjoni gustament jirrilevaw
li jezistu ragunijiet legittimi li jistghu jinkoraggixxu lill-benefi¢jarju ta’ ghajnuna
sabiex sussegwentement juza l-impjanti ssussidjati anki ghall-kummer¢jalizzazzjoni
jew l-ipprocessar ta’ prodotti li jigu minn pajjizi terzi. Ghalhekk, f'¢irkustanzi bhal
dawk fil-kawza prin¢ipali, il-fatt li I-epidemija tal-encefalopatija spongiformi bovina
gabet maghha Zzieda kunsiderevoli fit-talba ghal-laham tan-naghag, li naqqset
id-disponibbilta ta’ dan il-prodott fis-suq Komunitarju, jista’ jikkostitwixxi tali raguni
legittima, kif issostni I-Kummissjoni.

Barra minn hekk, ghandu jigi rrilevat li 1-kwantita ta’ prodotti li jigu minn Stati
Membri ttrattati fl-impjant kofinanzjat inkwistjoni fil-kawza principali tikkorris-
pondi mal-kwantita prevista mill-programm specifiku fil-kuntest ta’ liema nghatat
l-ghajnuna finanzjarja u li 7.4 % biss min-numru totali ta’ annimali maqtula f'dan
l-impjant kienu gejjin minn barra I-Komunita.

Ghalhekk, ghandu jigi kkonstatat li, meta jigu kkunsidrati l-partikolaritajiet bhal dawk
li jikkaratterizzaw il-kawza princ¢ipali, imfakkra fil-punti 28 u 29 ta’ din is-sentenza, u
fin-nuqqas ta’ specifikazzjoni fl-Artikolu 13 tar-Regolament Nru 866/90 fir-rigward
tal-portata tal-obbligu li jitnissel minnu li benefi¢jarju ta’ ghajnuna finanzjarja ma
juzax impjanti kofinanzjati ghall-kummerd¢jalizzazzjoni jew l-ipprocessar ta’ prodotti
li jigu minn pajjizi terzi, ma jistax jigi kkonstatat, fsitwazzjoni bhal dik fil-kawza
principali, ksur ta’ obbligu principali li jinvolvi t-telf totali tal-ghajnuna finanzjarja
kkoncernata. Dan l-apprezzament, barra minn hekk, huwa sostnut mill-ftehim
milhuq bejn ir-Regione Lazio u l-Kummissjoni li jitnaqqas il-bilan¢ tal-ghajnuna
kkoncernata b’ammont ekwivalenti ghal 11.47 % tat-total ta’ din l-ghajnuna,
minghajr ma I-Kummissjoni kienet hadet de¢izjoni ta’ tnaqqis, jew ta’ tnehhija, ta’
din l-ghajnuna.

Fid-dawl ta’ dak li ntqal precedentement, ir-risposta li ghandha tinghata ghad-
domanda maghmula hi li I-Artikolu 13 tar-Regolament Nru 866/90 ghandu jigi inter-
pretat fis-sens li, f'¢cirkustanzi bhal dawk tal-kawza prin¢ipali, ma jeskludix il-hlas
ta’ ghajnuna finanzjarja fil-kaz ta’ kummercjalizzazzjoni jew ta’ pprocessar li kien
jikkonc¢erna wkoll prodotti li joriginaw minn barra t-territorju Komunitarju, meta
l-programm specifiku li ghalih tkun inkisbet din l-ghajnuna finanzjarja jkun gie rris-
pettat sakemm prodotti li joriginaw mill-Komunita jkunu gew ikkumer¢jalizzati u/
jew ipprocessati fil-kwantitajiet previsti.

Fuq l-ispejjez

Peress li l-pro¢edura ghandha, fir-rigward tal-partijiet fil-kawza principali, in-natura
ta’ kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti
tal-Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (It-Tmien Awla) taqta’ u tiddeciedi:

L-Artikolu 13 tar-Regolament tal-Kunsill (KEE) Nru 866/90, tad-29 ta’
Marzu 1990, dwar it-titjib tal-kundizzjonijiet tal-ipprocessar u
tal-kummercjalizzazzjoni tal-prodotti agrikoli, ghandu jigi interpretat fis-
sens li, f'¢irkustanzi bhal dawk tal-kawza prin¢ipali, ma jeskludix il-hlas ta’
ghajnuna finanzjarja fil-kaz ta’ kummerc¢jalizzazzjoni jew ta’ pprocessar li kien
jikkoncerna wkoll prodotti li joriginaw minn barra t-territorju Komunitarju,
meta l-programm specifiku li ghalih tkun inkisbet din 1-ghajnuna finanzjarja
jkun gie rrispettat sakemm il-prodotti li joriginaw mill-Komunita jkunu gew
ikkummercjalizzati u/jew ipprocessati fil-kwantitajiet previsti.

Firem

